
«Жергиликтүү кеңештин аял - депутатынын жергиликтүү демилгеси» сынагын өткөрүүнүн тартиби жөнүндө ЖОБО
Өнүктүрүү саясат институту Кыргыз Республикасынын Министрлер Кабинетине караштуу Мамлекеттик кызмат жана жергиликтүү өз алдынча башкаруу иштери боюнча мамлекеттик агенттик жана Кыргыз Республикасынын Борбордук шайлоо жана референдум өткөрүү боюнча комиссиясы менен кызматташтыкта, мамлекеттик кадр кызматын өнүктүрүү боюнча мамлекеттик саясатты жана 2030-жылга чейинки аялдардын лидерлигин колдоо боюнча мамлекеттик программаны ишке ашыруу чөйрөсүндө, «КРда ЖӨБдү өнүктүрүү үчүн» Өнөктөштүк программасынын колдоосу менен «Жергиликтүү кеңештин аял-депутатынын жергиликтүү демилгеси» аттуу сыныгын жарыялайт.

Сынакты өткөрүүнүн максаты: (1) жергиликтүү маанидеги маселелерди натыйжалуу чечүү жана бүтүндөй жамаатты туруктуу өнүктүрүү, (2) гендердик теңдикти илгерилетүү, ошондой эле (3) аялдардын лидерлигин колдоо максатында жергиликтүү кеңештердин аял-депутаттары тарабынан ишке ашырылып жаткан жергиликтүү демилгелердин мыкты тажрыйбаларын аныктоо жана колдоо. 

Сынактын уюштуруучулары:

· Кыргыз Республикасынын Министрлер Кабинетине караштуу Мамлекеттик кызмат жана жергиликтүү өз алдынча башкаруу иштери боюнча мамлекеттик агенттик (МКЖӨБА);
· Кыргыз Республикасынын Борбордук шайлоо жана референдум өткөрүү боюнча комиссиясы (БШК);
· «Кыргыз Республикасында жергиликтүү өз алдынча башкарууну өнүктүрүү үчүн» Өнөктөштүк программасынын алкагында Өнүктүрүү саясат институту (ӨСИ).
Сынакты өткөрүүнүн тартиби: сынакка катышууга жергиликтүү кеңештин аял-депутаты же жергиликтүү кеңештин аял-депутаттарынын тобу чакырылат, алар биргеликте же жекече Өнүктүрүү саясат институтуна өздөрү ишке ашырган жергиликтүү демилгенин сүрөтөлүсүн (шилтеме аркылуу жеткиликтүү форма боюнча) жиберет.
Катышуу ыктыярдуу түрдө, өтүнмөнү жана ушул Жобонун критерийлерине дал келген ишке ашырылган же уланып жаткан демилгенин сүрөтөлүсүн жиберүү аркылуу жүзөгө ашырылат.

Бул сынактын алкагындагы жергиликтүү демилге жергиликтүү кеңештин аял-депутаттары тарабынан жергиликтүү өз алдынча башкаруунун аткаруучу органдары менен биргеликте демилгеленген жана жергиликтүү өз алдынча башкаруунун аткаруу органдары менен ишке ашырылган иш-чара(лар) же механизмдер, методдор таанылат. Алар төмөнкүлөр менен байланыштуу болушу керек:
1) жергиликтүү инфратүзүмдү өнүктүрүү (суу, жолдор, жарыктандыруу);

2) аялдар, балдар, майыптыгы бар адамдар үчүн тейлөө кызматтарды жана кызмат көрсөтүүлөрдү уюштуруу;
3) аялдардын ишкердик демилгелерин колдоо үчүн шарттарды түзүү; 
4) жарандарды чечим кабыл алууга тартуу (өнүктүрүү программаларын, аялдар демилгелеген программага жана бюджетке толуктоолорду киргизүүгө мүмкүндүк берген бюджеттердин долбоорлорун коомдук талкуулоо); 
5) мектептердеги, медпункттардагы, маданият үйлөрүндөгү ж. б. шарттарды жакшыртуу;
6) курчап турган чөйрөнү коргоо, калдыктар менен эффективдүү иш алып баруу; 
7) айыл өкмөтүнүн, мэриянын жана жергиликтүү кеңештин ишинин санариптештирилишин жана ачык-айкындыгын илгерилетүү; 
8) жергиликтүү кеңештердин депутаттарынын шайлоочулар, демилгелүү топтор, биргелешкен мониторинг жана баалоо топтору жана жарандык коомдун башка уюмдары менен ролун жогорулатуу жана активдүү өз ара аракеттенүүсү;
9) жергиликтүү өз алдынча башкарууда аялдардын ролун жогорулатуу;
10) аялдардын лидерлигин илгерилетүү.
Маанилүү: 
· демилгени депутат аял (же анын түздөн-түз катышуусу менен) иштеп чыгып, ишке ашырып, ал өзүнүн айылдык аймагында же шаарында калктын жашоо шартын жакшыртууга кошкон салымын чагылдырышы керек;
· демилге 2024-жылга чейин эмес болуп өткөн окуяларды же иш-чараларды сүрөттөшү керек;
· мурда ушул сыяктуу сынактарда ӨСИ программалары жана долбоорлору боюнча байгелүү орундарды алган демилгелер да сынакка катышууга жол берилбейт;
· артыкчылык башка шаарларда жана айылдарда кайталанып ишке ашырыла турган демилгелерге берилет.
Ар бир өтүнмө берүүчүнүн жергиликтүү демилгесин сүрөттөгөн мисалдардын саны чектелбейт, бирок ар бир мисал бир гана маселеге тиешелүү болушу керек. Сүрөттөө 1500 сөз менен чектелиши керек. Фотосүрөттөр, видеоматериалдар, гезит-журналдардын үзүндүлөрү презентациянын баалуулугун жогорулатат (өтүнмөнүн формасын, №1 тиркемени караңыз же аны толтуруу үчүн шилтеме аркылуу өтүңүз төмөндө берилген).

Демилгенин туруктуулугу, инновациялуулугу, коомчулуктун катышуусу кубатталат.

Көңүл бургула! Толтурулган өтүнмөлөр мамлекеттик жана расмий тилдерде кабыл алынат.
Өтүнмөлөр Өнүктүрүү саясат институтунун кеңсесине 2025-жылдын 26-сентябрына чейин тапшырылышы керек.

Өтүнмө берүүнүн тартиби:

Катышуу үчүн белгиленген форма боюнча анкета-өтүнмөнү шилтеме аркылуу өтүү менен толтуруу же көрсөтүлгөн дарекке электрондук түрдө жөнөтүү керек (дареги төмөндө берилген ).

Өтүнмөдө төмөнкүлөр көрсөтүлөт:

· катышуучу жөнүндө маалымат;

· демилгенин сүрөтөлүшүү (көйгөй, максаттар, ишке ашыруу кадамдары);

· жетишилген натыйжалар (катышкандардын саны, пикирлер);

· аялдарга тийгизген таасири, гендердик компонент;

· туруктуулук жана келечеке болгон пландар;

· сүрөттөр жана иллюстрациялар (эгер бар болсо).

Тандоо критерийлери:
Бардык өтүнмөлөр мазмундуулугу жана туура таризделиши жагынан каралат жана төмөнкү тандоо критерийлеринин негизинде бааланат:

· демилгенин коомчулук үчүн мааниси, б.а. ишке ашырылган тажрыйба коомдогу жашоо деңгээлин жакшыртууга кандай салым кошту; 

· демилгени ишке ашыруунун аялдардын муктаждыктарына тийгизген таасири;

· коомчулуктун турмушуна жана чечимдерди кабыл алуу процессине, атап айтканда, жергиликтүү маанидеги маселелер боюнча калктын, өзгөчө аялдардын катышуусунун жигердүүлүгүн жогорулатуу деңгээли;

· депутаттык корпустун шайлоочулар менен өз ара аракеттенүүсүнүн деңгээли;

· чечим кабыл алуу процессинде калктын ар кандай социалдык катмарынын керектөөлөрүн эсепке алуу жана гендердик тең салмактуулукту сактоо деңгээли;

· ишке ашырылган демилгенин аялдардын лидерлигин илгерилетүүгө тийгизген таасири;

· иш-чаранын сапаты же ишке ашырыглан  тажрыйбанын жамааттын ичинде же андан кеңири масштабда резонанстуулугу.
Уюштуруучулар кошумча материалдарды талап кылуу, катышуучу менен онлайн маектешүү, ошондой эле өнөктөш уюмдар жана жергиликтүү өз алдынча башкаруу органдары аркылуу маалыматты текшерүү укугуна ээ.

Бардык критерийлердин салмагы бирдей. Демилгелер 5 упайлык шкала боюнча ар бир критерийге ылайык өзүнчө бааланат. Максималдуу упай топтогон өтүнмө ээси жеңүүчү деп таанылат. 

Сынак комиссиясы: сыныктык комиссия катышуучулар берген документтерди жеке карап чыгат.   Өтүнмөлөрдү баалоо арыз берүүнүн акыркы күнүнөн тартып 2 – 3 жуманын ичинде жүргүзүлөт. Комиссия мүчөлөрү өтүнмөлөрдү жогоруда көрсөтүлгөн тартипке ылайык баалайт жана алар тарабынан жүргүзүлгөн баалоо боюнча түшүндүрүү үчүн жоопкерчилик тартпайт. Сынактын жыйынтыктары жөнүндө маалымат сынактын уюштуруучуларынын социалдык тармактардагы баракчаларында жана сайтында, «Муниципалитет» журналында жарыяланат. Жеңүүчүлөр Конкурстук комиссия чечим чыгаргандан кийин бир жумалык мөөнөттө жазуу жүзүндө маалымдалат. 

Сынактык комиссиянын курамы:
· МКЖӨБА
· БШК

· ӨСИ
· КР ЖӨБ Союзу
· Борбордук Азиянын жергиликтүү башкаруу Академиясы

· КФ «ДИА»
· «Кыргыз Республикасында жергиликтүү өз алдынча башкарууну өнүктүрүү үчүн»  Өнөктөштүк программасы 
Сынактык комиссиянын чечими баалоонун (топтогон упайдын) жыйынтыгынын негизинде кабыл алынат жана каржылоочу уюм менен макулдашылышы керек. 
Жергиликтүү демилге тажрыйбасын жайылтуу: ӨСИ сынакка жактырылууга сунушталган жергиликтүү демилгелердин мисалдарын өзүнүн басма сөз басылмаларында жарыялайт. Басылмаларда орун чектелүү болгондуктан биз берилген тексттерди редакциялоо укугун сактайбыз. Ошондой эле жергиликтүү демилгелердин мыкты үлгүлөрү сынактын уюштуруучуларынын маалымат ресурстарына жайгаштырылат. 

Сынакка жергиликтүү кеңештердин аял-депутаттары катышуу укугуна ээ.
Сыйлыктар. Сынактын жалпы байге фонду – 250 000 сом. 
Байге Швейцария өкмөтү  тарабынан каржыланган «КРда ЖӨБдү өнүктүрүү үчүн» Өнөктөштүк программасы тарабынан камсыздалды.

Сынактын жеңүүчүлөрүнө байгелер төмөнкү тартипте берилет:

I орун – уюштуруучулар тарабынан дипломдор жана 70 000 сомго чейинки суммадагы байге;
II орун – уюштуруучулар тарабынан дипломдор жана 50 000 сомго чейинки суммадагы байге;

III орун – уюштуруучулар тарабынан дипломдор жана 40 000  сомго чейинки суммадагы байге;

Кызыктыруучу байгелер – 20 000 сомго чейинки суммадагы байгелер. 

Уюштуруучулар сынактын байге фондун толугу менен пайдаланбоо укугун өзүнө калтырышат.

Бардык маалыматты Өнүктүрүү саясат институтуна төмөнкү дарегине берилиши керек:
· Бишкек шаары, Шевченко көчөсү, 114, III кабат «Жергиликтүү кеңештердин аял-депутаттарынын сынагы» темасы менен 2025-жылдын 26-сентябрына чейин тапшыруу зарыл;

· Кошумча маалымат алуу үчүн ӨСИнин боюнча адиси Жамиля Арбаналиева менен төмөнкү электрондук дарек аркылуу байланышсаңыздар болот: dzh.arbanalieva@dpi.kg.
             Өтүнмөнү төмөнкү шилтеме боюнча онлайн толтурууга да болот: 

«Кыргыз Республикасынын жергиликтүү кеңештеги аял-депутаттын жергиликтүү демилгеси» сынагына катышууга 
ӨТҮНМӨ
1. Жалпы маалымат

Жергиликтүү кеңештин депутатынын толук аты-жөнү:_________________________________________

Жергиликтүү кеңештин аталышы: ________________________________

Байланыш телефон номери: __________________________________

Электрондук дареги:__________________________________________

2. Демилгенин аталышы

(Демилгенин аталышын кыска жана так жазыңыз) ______________________________________________

3. Максаттуу топ (демилге кимге таасир этти: аялдар, балдар, карылар, жаштар)

___________________________________________________________

4. Демилгенин идеясы

(Негизги идеяны сүрөттөп бериңиз. Демилге жергиликтүү маанидеги маселелерди чечүүгө жана гендердик теңчиликти алга жылдырууга кандайча өбөлгө түзөрүн көрсөтүңүз)

__________________________________________________________________

5. Демилгенин сыпаттамасы
(Жергиликтүү коомчулуктун кайсы конкреттүү көйгөйү же муктаждыгы демилге үчүн негиз болду, ал демилгенин максаттуу тобу ким болду, эмне болду, алынган жыйынтыктар кандай?)

__________________________________________________________________

___________________________________________________________________

6. Жергиликтүү маселелер менен байланыш, Аймактынартыкчылыктары

(Демилге аймактын/шаардын өнүгүү пландары, жергиликтүү бюджет, социалдык колдоо программалары ж. б. менен кандай байланышкан)

___________________________________________________________________

7. Өнөктөштөр / Колдоо

(Демилгени колдогон уюмдарды, жергиликтүү демилгелүү топторду же активисттердин тургундарын, демөөрчүлөрдү көрсөтүңүз. Сураныч, эгер бар болсо, өзгөчө аялдардын колдоосун жана катышуусун баса белгилеңиз)

___________________________________________________________________

8. Жеке мотивациялык бөлүм (бул демилге Сиз үчүн эмнеге маанилүү? Кантип демилгеңизди алдыга жылдырууну пландап жатасыз?)

______________________________________________________________________

9. Тургундардын добуштары (милдеттүү эмес)

Демилгеге тиешелүү болгон иш-чаралардан жана тургундар менен жолугушуулардан сүрөттөрдү тиркөөгө болот. Ишке ашырылган демилге тууралуу тургундардын кыска цитаталары же пикирлери да кабыл алынат. Эгерде сиздин демилгеңиз ММКда же соцтармактарда жарыяланган болсо (сиздин же ЖӨБ органдарыңыздын, өнөктөштөрүңүздүн, катышуучуларыңыздын), шилтемелер менен бөлүшүңүз.

Сүрөттөр:

 (Каякта жана качан тартылганы кыскача баяндалган үчтөн ашык эмес сүрөт тиркелет)

Жашоочулардын сын-пикирлери/ цитаталары:

– «____________________________________________________»,
  — Аты-жөнү, жашы, ишмердигинин түрү / Аймак
– «____________________________________________________»,
  — Аты-жөнү, жашы, ишмердигинин түрү / Аймак
Бул өтүнмөнү кол коюу же фамилияңызды жана атыңызды көрсөтүү менен, сиз ӨСИге жеке маалыматтарды иштеп чыгууга, ошондой эле берилген сүрөттөрдү жана видеолорду жарыялоого укук бересиз.

10. Жергиликтүү кеңештин аял-депутатынын колу (демилгечи)

Берилген күнү:_______________

Колу: __________________________

